
განკარგულება:გ-29. 29240664

თარიღი:06/03/2024

,,თერჯოლის	მუნიციპალიტეტში	რეგისტრირებული	სახლდაზიანებული	ოჯახების	2024
წლის	დახმარების	პროგრამის	დამტკიცების	შესახებ’’	თერჯოლის	მუნიციპალიტეტის
საკრებულოს	2024	წლის	10	იანვრის	გ-N	29.	29240106	განკარგულებაში	ცვლილების

შეტანის	თაობაზე

საქართველოს	 ორგანული	 კანონის	 ,,ადგილობრივი	 თვითმართველობის	 კოდექსის’’	 61-ე	 მუხლის
პირველი	 პუნქტის	 და	 საქართველოს	 ზოგადი	 ადმინისტრაციული	 კოდექსის	 63-ე	 მუხლის
შესაბამისად	თერჯოლის	მუნიციპალიტეტის	საკრებულომ

გადაწყვიტა:

მუხლი	 1.	 ,,თერჯოლის	 მუნიციპალიტეტში	 რეგისტრირებული	 სახლდაზიანებული
ოჯახების	 2024	 წლის	 დახმარების	 პროგრამის	 დამტკიცების	 შესახებ’’	 თერჯოლის
მუნიციპალიტეტის	საკრებულოს	2024	წლის	10	იანვრის	N	29.	29240106	 განკარგულებით
დამტკიცებულ	დანართში	შევიდეს	შემდეგი	ცვლილებები:

ა)	პირველი	მუხლის	მე-3	პუნქტი	ჩამოყალიბდეს	ახალი	რედაქციით:

,,3.	პროგრამის	მთლიანი	ბიუჯეტი	610	000	(ექვსას	ათი	ათასი)	ლარი	აქედან:

ა)	 საცხოვრებელი	 სახლები,	 რომლებიც	 საჭიროებენ	 გადაუდებელ	 შეკეთებას,	 დაზიანდა	 ხანძრის/
სტიქიის	შედეგად	ან/და	საცხოვრებელი	ადგილი	წარმოადგენს	სტიქიურად	საშიშ	ზონას,	დახმარების
ბიუჯეტი	განისაზღვროს	70	000	(სამოცდაათი	ათასი)	ლარით;

ბ)	მცირეფართიანი	ინდივიდუალური	სახლების	მშენებლობის	ან/და	შეძენის	ბიუჯეტი	განისაზღვროს
540	000	(ხუთას	ორმოცი	ათასი)	ლარით.“

ბ)	მე-2	მუხლი	ჩამოყალიბდეს	ახალი	რედაქციით:
,,პროგრამის	 მიზანია	 დაეხმაროს	 თერჯოლის	 მუნიციპალიტეტში	 რეგისტრირებულ	 და	 მცხოვრებ
ოჯახებს,	 რომელთა	 საცხოვრებელი	 სახლები	 საჭიროებენ	 გადაუდებელ	 შეკეთებას,	 დაზიანდა
ხანძრის,	სტიქიის	შედეგად	და	გეოლოგიური	დასკვნის	საფუძველზე	ექვემდებარებინ	განსახლებას
ან/და	 საცხოვრებელი	 ადგილი	 წარმოადგენს	 სტიქიურად	 საშიშ	 ზონას.	 პროგრამა	 ასევე
ითვალისწინებს	 სოციალურად	 დაუცველი	 მოსახლეობისათვის	 მცირეფართიანი	 ინდივიდუალური
სახლების	 მშენებლობას	 ან/და	 შეძენას,	 რომელთა	 საცხოვრებელი	 სახლები	 დაზიანების	 მაშტაბის
გამო	ექვემდებარება	დემონტაჟს“

გ)	მე-4	მუხლს	დაემატოს	1.1	პუნქტი	შემდეგი	რედაქციით:

,,მუხლი	4.	პროგრამით	მოსარგებლე	პირთა	კატეგორია:

1.1	 ოჯახებს	 ,	 რომელთა	 სახლებიც	 სტიქიის	 შედეგად	 არის	 დაზიანებული	 ან/და	 საცხოვრებელი
ადგილი	 წარმოადგენს	 სტიქიურად	 საშიშ	 ზონას	 (საფრთხის	 შემცველია	 საცხოვრებელ	 სახლში
დარჩენა),	 აქვთ	 გეოლოგიური	 დასკვნა	 ან/და	 ფორს-მაჟორულ	 სიტუაციაში,	 სივრცითი	 მოწყობის,
ინფრასტრუქტურისა	და	არქიტექტურის	სამსახურის	მიერ	გაცემული	წერილობითი	სარეკომენდაციო
დასკვნა,	 შეუძლიათ	 ისარგებლონ	 ბინის	 ქირით	 6	 (ექვსი)	 თვის	 ვადით,	 ხოლო	 საჭიროების
შემთხვევაში	1	(ერთი)	წლის	ვადით.

დ)	მე-5	მუხლის	პირველი	და	მე-7	ნაწილი	ჩამოყალიბდეს	ახალი	რედაქციით:

,,მუხლი	5.	პროგრამით	მოსარგებლე	ოჯახებისათვის	გასაცემი	ფინანსური	დახმარების
ოდენობა	და	მისი	გაცემის	პირობები



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

1.	თერჯოლის	მუნიციპალიტეტის	მერიაში	წარდგენილ	განცხადებას	თან	უნდა	ერთვოდეს:

ა)	განმცხადებლის	პირადობის	დამადასტურებელი	მოწმობის	ასლი;

ბ)	 შესაბამის	 ადმინისტრაციულ	 ერთეულში,	 მერის	 წარმომადგენლის	 და	 საკრებულოს	 წევრის
წერილობითი	რეკომენდაცია;

გ)	 საცხოვრებელი	 სახლის	 საკუთრების	 დამადასტურებელი	 დოკუმენტი,	 ხოლო	 ასეთის	 არ
არსებობის	 შემთხვევაში,	 მერის	 წარმომადგენელის	 მიერ	 გაცემული	 ცნობა,	 უძრავი	 ქონების
(დაზიანებული	საცხოვრებელი	სახლი)	ფლობისა	და	მასში	ცხოვრების	შესახებ;

დ)	 სხვა	 საცხოვრებელი	 სახლის	 არქონის	 დამადასტურებელი	 დოკუმენტი	 (ცნობა	 საჯარო
რეესტრიდან	ქონებრივი	მდგომარეობის	შესახებ)	საქართველოს	მაშტაბით;

ე)	ფინანსური	დახმარების	შემთხვევაში	ანგარიშის	ნომერი	ბანკიდან;

ვ)	ბინის	ქირით	სარგებლობის	შემთხვევაში	გეოლოგიური	დასკვნა	ან/და	ფორს-მაჟორულ	სიტუაციაში
სივრცითი	 მოწყობის,	 ინფრასტრუქტურისა	 და	 არქიტექტურის	 სამსახურის	 მიერ	 გაცემული
წერილობითი	სარეკომენდაციო	დასკვნა,	ასევე	ქირავნობის	ხელშეკრულება	6	(ექვს)	თვემდე,	ხოლო
საჭიროების	შემთხვევაში	1	(ერთი)	წლის	ვადით,	გამქირავებლის	პირადობის	მოწმობის	და	თერჯოლის
მუნიციპალიტეტის	 ტერიტორიაზე	 არსებული	 გასაქირავებელი	 ქონების	 საკუთრების
დამადასტურებელი	დოკუმენტი	(ამონაწერი	საჯარო	რეესტრიდან).

,,7. 	ხანძრის	ან	სხვა	სტიქიური	მოვლენის	შემთხვევაში	კომისიის	დასკვნის	საფუძველზე,	რომელიც
შეაფასებს	 სტიქიური	 მოვლენის	 შესახებ	 მიღებულ	 ზარალს,	 პროგრამით	 მოსარგებლე	 ოჯახებს,
შესაძლებელია	 მიეცეს	 არაუმეტეს	 7000	 (შვიდი	 ათასი)	ლარის	ფარგლებში	ფინანსური	 დახმარება,
ხოლო	 ბინის	 ქირის	 შემთხვევაში	 სოფელში	 -	 თვეში	 არაუმეტეს	 300	 (სამასი)	 ლარი	 და	 ქალაქში
არაუმეტეს	400	(ოთხასი)	ლარის	ფინანსური	დახმარება.“

მუხლი	2.	განკარგულება	შემდგომი	რეაგირებისათვის	გადაეგზავნოს	თერჯოლის	მუნიციპალიტეტის
მერიას.

მუხლი	3.	განკარგულება	ძალაში	შევიდეს	ხელმოწერისთანავე.

მუხლი	4.	განკარგულება	 შეიძლება	 გასაჩივრდეს	 დაინტერესებული	 პირის	 მიერ	 მისი	 გაცნობიდან
ერთი	 თვის	 ვადაში,	 ზესტაფონის	 რაიონულ	 სასამართლოში	 (ქ.	 ზესტაფონი,	 წერეთლის	 ქ.	 N7)
კანონმდებლობით	დადგენილი	წესით.

გიორგი	ბარათაშვილი

თერჯოლის	მუნიციპალიტეტის	საკრებულო-
საკრებულოს	თავმჯდომარე

